
Сергей Гапликовлӧн тшӧктӧм серти Коми Республикаса ветеранъяслы отсаласны дзоньтавны оланін
Республикаса Юралысь ошкис ветеранъяслӧн ӧтмунӧмӧн юрнуӧдысь Людмила Жуковалысь вӧзйӧмсӧ. Сійӧ корис отсавны сьӧмӧн Айму вӧсна Ыджыд тышын участвуйтысьяслы да вермытӧмъяслы оланінъяс дзоньталӧмын.
Людмила Жуковалӧн кывъяс серти, мониторинг петкӧдліс, мый татшӧм отсӧгыс колӧ. Мониторингсӧ нуӧдісны республикаса кар-районъясын Айму вӧсна Ыджыд тышса ветеранъяс пӧвстын.
Кыдзи пасйис Коми Республикалӧн Веськӧдлан котырса вице-премьер – удж, уджӧн могмӧдан да социальнӧя доръян министр Илья Семяшкин, татшӧм практикаыс регионын вӧлі нин. Республикаӧн вичмӧдӧм сьӧм вылӧ вӧлі дзоньталӧма 750 гӧгӧр патера. Та вылӧ сэки сетісны 50 сюрс шайт – вочасӧн, 100 сюрс шайт – капитальнӧя дзоньталӧм вылӧ.
Коми Республикаса Юралысь ошкис Людмила Жуковалысь водзмӧстчӧмсӧ да вӧзйис содтыны сетан сьӧмсӧ.
“Тайӧс колӧ вӧчны. Медводз вичмӧдам та вылӧ 50 миллион шайт. А сэсся колӧ стӧчмӧдны, видзӧдлыны, мыйта сьӧм вӧлі вичмӧдӧма воддза воясӧ. Вӧзъя индыны вочасӧн дзоньталӧм вылӧ 75 сюрс шайт, а капитальнӧя дзоньталӧм вылӧ – 150 сюрс шайт. Людмила Александровна, кора тшӧтш пырӧдчыны тайӧ уджӧ, медым Ветеранъяслӧн сӧветса юкӧнъяскӧд да муниципалитетъяскӧд ӧттшӧтш ми вермим пӧртны олӧмӧ тайӧ могсӧ”, - шуис Сергей Гапликов.
Регионса Юралысь тшӧктіс Илья Семяшкинлы, коді курируйтӧ социальнӧй юкӧнсӧ, да Галина Рубцовалы, коді кывкутӧ Коми Республикаса Веськӧдлан котырын финансово-экономическӧй юкӧнысь, видлавны Айму вӧсна Ыджыд тышса ветеранъяслы, кодъяслы колӧ капитальнӧя либӧ вочасӧн дзоньтавны оланінсӧ, отсӧг сетӧм вылӧ республиканскӧй сьӧмкудйысь содтӧд сьӧм вичмӧдан юалӧмсӧ.
Сідзжӧ регионса юрнуӧдысь да Войнаса, уджвывса, Вооружённӧй вынъясса да инӧд видзан органъясса ветеранъяслӧн (пенсионеръяслӧн) Коми республиканскӧй сӧветӧн веськӧдлысь сёрнитісны Ыджыд Вермӧмсянь 75 во тыригкежлӧ дасьтысьӧм, ветеранъясӧс медицинскӧя могмӧдӧм, томуловӧс да челядьӧс чужан му радейтны велӧдӧм йылысь. Людмила Жукова аттьӧаліс Сергей Гапликовӧс ветеранскӧй ӧтмунӧмлы отсалӧмысь.

По поручению Сергея Гапликова ветеранам Коми помогут отремонтировать жильё
Глава республики поддержал инициативу лидера ветеранского движения Людмилы Жуковой. Она попросила оказать финансовую помощь участникам и инвалидам Великой Отечественной войны в ремонте жилых помещений.
По словам Людмилы Жуковой, потребность в оказании соответствующей поддержки выявил мониторинг, проведённый в городах и районах республики среди ветеранов Великой Отечественной войны.
Как отметил вице-премьер Правительства Республики Коми – министр труда, занятости и социальной защиты Илья Семяшкин, подобная практика в регионе уже была. При финансовой поддержке республики было отремонтировано около 750 квартир. Размер помощи тогда составлял 50 тысяч рублей – на текущий ремонт, 100 тысяч рублей – на капитальный.
Глава Республики Коми поддержал инициативу Людмилы Жуковой, предложив увеличить размер финансовой помощи.
«Это надо делать. Давайте пока ориентировочно заложим на эти цели 50 миллионов рублей. А дальше надо будет детально уточнить, посмотреть, сколько выделялось в предыдущие годы. Я предлагаю установить размер помощи на текущий ремонт на уровне 75 тысяч рублей, а на капитальный ремонт – 150 тысяч рублей. Людмила Александровна, я прошу Вас тоже подключиться к проработке этого вопроса, чтобы совместно с отделениями Совета ветеранов и муниципалитетами мы могли системно решить эту задачу», - сказал Сергей Гапликов.
Глава региона поручил вице-премьерам Илье Семяшкину, курирующему отрасли социальной сферы, и Галине Рубцовой, ответственной за финансово-экономический блок в Правительстве Республики Коми, проработать вопрос выделения дополнительного финансового обеспечения из республиканского бюджета для оказания помощи ветеранам Великой Отечественной войны, нуждающимся в проведении капитального или текущего ремонта жилых помещений.
Также руководитель региона и председатель Коми республиканского Совета ветеранов (пенсионеров) войны, труда, Вооруженных сил и правоохранительных органов обсудили вопросы подготовки к 75-летию со Дня Великой Победы, социального и медицинского обслуживания ветеранов, патриотического воспитания молодёжи и детей. Людмила Жукова поблагодарила Сергея Гапликова за поддержку ветеранского движения.

